
ተማሃሮ ሙዚቃ Dunaire Elementary፡ ካብ ሃገራዊ መድረኻትን ምርኢታት 
ተለቪዥንን ናብ ቤተ-መንግስቲ ኣሜሪካ (ዋይት ሃውስ) ይደምቊ 

 
 
ውሑዳት ሰባት፡ ንሎንደን፡ ፓሪስ ወይ ኢጣልያ ብኣካል በጺሖም ወይ ኣብ ሃገራዊ ተለቪዥን ምርኢት ኣርእዮም። ተማሃሮ Ms. 
Chelsea Cook ምርኢት ኣለዎም። 
 
Ms. Cook፡ እታ ራእይ ዘለዋ መምህር ሙዚቃ Dunaire Elementary School እያ። ኣብ 2011፡ ጒጅለ ተማሃሮ ዛይሎፎን 
(student xylophone group) መስሪታ። እዛ ጒጅለ'ዚኣ፡ ካብቲ ግዜ'ቲ ጀሚራ፡ ከም በዓል ዋይት ሃውስ፡ Midwest 
Clinic International Bandን Orchestra Festivalን ከምኡውን ኤውሮጳ ኣብ ዝኣመሰለ ኣዝዩ ግኑን ቦታታት ምርኢት 
ኣርእያ እያ። 
 
“እዚ ክሳዕ ሕጂ ሕልሚ ኮይኑ ይስምዓኒ። ብሓቂ ባህ ዘብል እዩ፣ ሓደ ስድራ ስለዝኾንና፡ ብተማሃሮይ ኣዝየ ሕጒስቲ እየ” ብምባል 
Ms. Cook ተዛሪባ። “ተማሃሮይን ኣነን፡ ዝምድናን ፍሉይ ምትእስሳርን ፈጢርና ኢና። ነዚ ድማ ብሓባር ኴንና ከነካይዶ 
ብምኽኣልና ሕጒስቲ እየ።” 
 
እዚ ምርኢት፡ Ms. Cook ኣብ ዝሓለፈ ቀረባ እዋን ኣብ The Kelly Clarkson Show ድሕሪ ምቕራባ ዝሰዓበ እዩ። Ms. 
Cook፡ ኣብ ሰሙን ናእዳ መምሃራን (Teacher Appreciation Week)፡ “ብልጽቲ መምህር ክፍሊ” ተባሂላ ኣፍልጦ ረኺባ፣ 
ካብ Scholastic፡ $5,000፣ ካብ Kelly ድማ $5,000 ሽልማት ረኺባ። እዚ ገንዘባዊ ምወላ፥ ንሓድሽ ማሽን መከፋፈሊ 
መጽሓፍቲ ቤት ትምህርቲ ዚኸውን መጽሓፍቲ ንምዕዳግ ከምኡውን መጽሓፍቲ ልበ-ወለድን ልበ-ወለድ ዘይኮነ መጽሓፍትን 
ብምቕራብ ንዝተፈላለየ ክፋል ማሕበረ-ኮም ቤት ትምህርቲ ደገፍ ንምግባር ከምዚውዕል፡ ርእሰ-መምሃራን Dunaire 
Elementary፡ Dr. Sean Deas ተዛሪባ። 
 
“እዚ መጽሓፍቲ፡ ብውልቂ ንዝምሃሩ ተማሃሮ ከም ህያባትን ሓጋዚ ጽሑፋትን ዚውሃብ ኮይኑ፣ ንርእሰ-ኣድማዕነት፡ ንሞያዊ 
ባህግታትን ውሽጣዊ ድሪኽትን ዜሐይል እዩ” ብምባል Dr. Deas ተዛሪቡ። “ብሓጺሩ፡ ኣካዳምያዊ ዓወት ብምምጻእን 
ማሕበራዊ ዓቕሚ ብምምዕባልን ንንኡሳን ተማሃሮና (Little Dolphin) ብቐጻሊ ንኺዕወቱ (SPLASH) እዩ።” 
 
ኣብ እዋን'ቲ ምርኢት፡ Ms. Cook ቆልዓ ከላ ደራኺ መምህራ ዝነበረ Mr. Chester Griffin ፍሉይ ምብጻሕ ብምግባር ንዓኣ 
ስለዝረኸባ ኣዝዩ ባህ ኢልዋ እዩ፣ እዚ መምህር'ዚ ድማ ኣብቲ ዝነበራ ጒዕዞ ትምህርቲ ሙዚቃ ኣገዳሲ ተራ ተጻዊቱ እዩ። Ms. 
Cook፡ ኣብ 2001 ካብ DeKalb School of the Arts ተመሪቓ፣ እዚ ቤት ትምህርቲ'ዚ ድማ ኣካል DeKalb County 
School District እዩ። ካብ ሻድሻይ ክፍሊ ጀሚራ ኣብ ኦርኬስትራ ቤት ትምህርቲ ተሳቲፋ፣ መምህራ Mr. Griffin ድማ 
ድርኺት ፈጢሩላ። 
 
“ቅድሚ ሕጂ ብፍጹም ርኤዮ ንዘይፈልጥ ነገራት ኣላልዩኒ እዩ። ካብ ክፍለ-ሃገር ጆርጅያ ዘውጽኣና ናይ ፈላማ መምህር ድማ 
ነይሩ” ብምባል ተዛሪባ። “ናብ ኣላባማ (Alabama) ተጓዒዝና፣ ኣብ ፍሎሪዳ (Florida) ናብ ዝተኻየደ ፈስቲፋል ድማ ከይድና። 
መምህር ምስኮንኩን እዚ ዕድላት'ዚ ድማ ምስ መጻንን፡ እዚ ዂሉ ዕድላት'ዚ ብሳላ Mr. Griffin ከምዝረኸብኩ ኣርጊጸ ተዛሪበ። 
ተመሳሳሊ ዕድላት ንተማሃሮይ ንኽህብ ብሓቂ ዝደረኸኒ ሰብ ድማ እዚ መምህር'ዚ ነይሩ።” 
 
ኣብ New York City ኣብ ዝነበረ ኦፐራ ሃውስ (Metropolitan Opera House) ስራሕ ንኽትሰርሕ ንዝነበራ ዕድል 
ንኸይትጥቀም ድሕሪ ዘጋጠመ ዘይምቹእ ኲነታት፡ Ms. Cook፡ ኣብ 2010 መምህር ሙዚቃ ንኽትከውን ነቲ ዝነበራ ኣዝዩ 
ብዙሕ ክእለታት ናብቲ ሞያ ኣቕኒዓቶ፣ ካብ 2011 ጀሚራ ድማ ኣብ Dunaire Elementary ንዝምሃሩ ተማሃሮ ድርኺት 

https://www.youtube.com/watch?v=TAsSa4ZuUbA
https://www.youtube.com/watch?v=TAsSa4ZuUbA
https://youtu.be/eEGV1G9GX0k?si=qjx8x7SNA2OOvaZL

ፈጢራትሎም። ኣብ ኣብያተ-ትምህርቲ ግኑን ንዘይኮነ ቅድታት ዘይ-ያታዊ ሙዚቃ ብምጥቃም ብዛዕባ ሙዚቃ ንተማሃሮኣ 
ንኸተላልዮም ንእትኽተሎ ሙዚቃዊ ኣገባብ ድማ ርእሰ-መምህራ ናእዳ ኣለዎ። 
 
“Ms. Cook፡ ፈጠራውነትን ኣገባብ ኣደማምጻን ብሙዚቃ ኣቢላ ንማሕበረ-ሰብ Dunaire ተቕርብ፣ ብዙሓት ተማሃሮ ድማ 
ብሙዚቃን ድምጽን ኣቢሎም ርክባት ንኽገብሩ ደገታት ትኸፍተሎም እያ” ብምባል Dr. Deas ተዛሪቡ። “ኣብ ብቚዕ 
ፕሮግራም ሙዚቃ ክርከብ ዚከኣል ዲሲፕሊን ኣብ ቦታኡ ከሎ፡ ኣብ ትሕቲ መሪሕነታ ንዝተማሃርዎ ትምህርቲ ብትብዓት 
ብኸመይ ከምዘንጸባርቑ ዝተማሃሩ ተማሃሮ እዮም።” 
 
Ms. Cook፡ ንሜላ ኣመሃህራ Orff-Schulwerk ብምጥቃም ብዛዕባ ሙዚቃ ንተማሃሮኣ ትምህር። እዚ ኣገባብ ምምዕባል 
ዓቕሚ፥ ልክዕ ከም ዓለም ጸወታ ቆልዑ፡ ሙዚቃ፡ ምውስዋስ፡ ድራማን ዘረባን ኣብ ትምህርቲ ዜካተተ እዩ። እዚ፡ ብጀርመናዊ 
ኣወሃሃዲ ሙዚቃ Carl Orffን መሳርሕቱ Gunild Keetmanን ኣብ 1920ታት ዝማዕበለ እዩ። 
 
“ቆልዑ ብባህርያዊ ኣገባብ ከካይድዎ ንዝደልይዎ ነገራት ነዳልወሎም፣ ብኸምኡ መገዲ ድማ ንኣምራት ሙዚቃ ንምህሮም” 
ብምባል Ms. Cook ተዛሪባ። “እቲ ኣዝዩ ኣገዳሲ ነገር፥ ቆልዑ ነገራት ብኸመይ ብቐሊል መገዲ ከምዝፈጥሩ ንኽምህሮም ድሌት 
ምህላወይ እዩ።” 
 
ሓደ ካብቲ ኣብ ጒጅለ ዛይሎፎን ዘለዉ ተማሃሮ Ms. Cook፡ ነታ ጒጅለ ዚኸውን ሙዚቃ ኣብ ምውዳድ ሓጊዙ። 
 
“ብኸምዚ መገዲ'ዚ ድማ ብዙሓት ሰባት፡ ሙዚቃ ብምጽሓፍ-ገንዘብ ይረኽቡ እዮም” ኢላ ተዛሪባ። “ኣወሃሃድቲ ሙዚቃ ካበይ 
ዝመጹ ኮይኑ ይስምዓኩም፧ ኣብዚ ደረጃ'ዚ ይጅምሩ።” 
 
ድሕሪ'ቲ Ms. Cook ንቪድዮታት ምርኢታቶም ኣብ ገጻት ማሕበራዊ ሚድያታታ ምጽዓና፡ እቲ ዘቕረብዎ ውሁድ ሙዚቃ 
ዛይሎፎን ብቕልጡፍ ተቐባልነት ረኺቡ። ምርኢታቶም ኣብ ተራ ህዝቢ ምስኣርኣይዎ፡ ኣብቲ ከም ተማሃሪት ምርኢት ዘርኣየትሉ 
ተመሳሳሊ ፈስቲቫል ፍሎሪዳ ከይተረፈ ኣብ መላእ ውሽጢ ሃገርን ኣብ ኣህጉርን ምርኢት ንኸርእዩ ዕድመታት ቀሪብሎም። እዚ 
ዜገርም ዓወት'ዚ ድማ Ms. Cook ነቲ ሜላታት ትምህርታ ንኻልኦት መምሃራን ሙዚቃ ንኽትምህር ዕድመ ከምዝቐርበላ ገይሩ 
እዩ። 
 
ኣብ ወርሒ ጥሪ፡ ብዛዕባ ተክኒካት ኣመሃህራ ኣመልኪታ ንኻልኦት መምሃራን ሙዚቃ ንኽትምህር ኣብ ኣርካንሳስ (Arkansas) 
ኣብ ዝርከብ ክሊኒክ ተረኺባ ነይራ፣ ንረምታታት መዝሙር መዋዕለ-ቆልዑ ናብ ሂፕ-ሂፕ ዝዓይነቱ ደርፊ ዝቕየረሉ ኣገባብ 
ዜጠቓለለ ድማ ነይሩ። ኣብቲ ክሊኒክ ኣብ ዝነበረትሉ ግዜ፡ ኣወሃሃዲ Little Rock School District፡ “Jack and Jill” 
እትብል ደርፊ ደሪፋ። እዛ ደርፊ'ዚኣ፡ ኣዝያ ጥዕምቲ ስለዝነበረት፡ Ms. Cook ነታ ደርፊ ከምእትቕረጽ ብምግባር ኣብ ዘለዋ 
ገጻት ማሕበራዊ ሚድያ ዘርጊሓቶ። እዛ ቪድዮ'ዚኣ ድማ ልዕሊ ሚልዮን ሰባት ርእዮሙዋ። 
 
እዛ ቪድዮ'ዚኣ፡ በቶም ኣፍረይቲ The Kelly Clarkson Showን America’s Got Talentን ኣቓልቦ ረኺባ። Ms. Cook፡ 
በቲ ንዓኣን ንተማሃሮኣን ዝተኸፍተ ዕድላት ምስጋናኣ ገሊጻ፣ እዚ ነገር"ዚ ድማ ኣብ ሙዚቃ ንዘለዎም ፍቕሪ ከም ነዳዲ ኮይኑ 
ብቐጻሊ ሓይሊ ክህቦም ትትስፎ። 
 
ከምዚ ኢላ ድማ ተዛሪባ፥ “ኣብዚ ደረጃ'ዚ፡ ኣብ ሙዚቃ ምሒር ፍቕሪ ክህልወና ንደሊ።” “ኣብ ዝኾነ ዓይነት ስራሕ ንሃሉ፡ ኣብ 
ምሉእ ህይወትና ሙዚቃ ከነዳሉ ድማ ንደሊ።” 
 

XXX 


